
بەڕێوەبەرایەتیی گشتیی نەهێشتنی 
توندوتیژی:لە پارێزگاكانی هەولێر 
7 و دهۆك 13 و سلێمانی 25 هەروەها 
لەگەرمیان دوو تاوانی دەستدرێژیی 

سێكسی لە ماوەی سێ مانگدا ئەنجامدراوە 

وەزارەتی ناوخۆی بەریتانیا: لەساڵی 
رابردوودا 11441 حاڵەتی دەستدرێژیی 
سێكسی بۆ سەر ئافرەتان روویداوە كە 

بەبەراورد لەگەڵ پێشتر 30% رێژەكەی 
بەرز بۆتەوە.

دەستدرێژیی سێكسی 
سنووری دیاردەو قەیران 

دەبەزێنێت

ێژیی  ر س������تد ە د
بەرامبەر  سێكسی 
بە ئافرەتان و منداڵان 
بۆتە تابۆیەكی مەترسیدار 

و زۆر ج������ار قوربانیان������ی ئەم 
دیاردەیە ناچارن ب������ە درێژیی تەمەنیان 

ئەو نهێنییە پڕ ئازارەیان بشارنەوە. یەكێك 
لە كێش������ەكانی بەرچاویش لە ئاستی جیهانیدا 

ئەوەی������ە كە بە هۆكاری جیاواز ئاماری راس������تەقینەی 
دەس������تدرێژیی سێكس������ی بەرامبەر بە ژنان بڵاوناكەنەوە و زۆر 

جار رێژەی زۆر كەمتر لە رووداوەكانی دیاردەكە دەخەنەڕوو. هەروەها 
زۆربەی ئەو ئافرەتانەی ڕووبەڕووی دەبنەوە، بەپێی نەریتی كۆمەڵگەیەك 

كە تێیدا دەژین، تاوانەكە لە لای پۆلیس ئاش������كرا ناكەن 
و زۆربەیان ناتوانن بە ئاسانی بۆ تۆماركردنی سكاڵای 

یاس������ایی پەنا بۆ دادگا بب������ەن. گەرچی زۆربەی 
وڵاتانی پێش������كەوتوو دەزگا و ناوەن������دی تایبەتی 
راوێژكاری و چارەس������ەری دەروونییان ب������ۆ قوربانیانی 

دەستدرێژی سێكسی دابین كردووە، بەڵام لە زۆربەی وڵاتانی 
ئاسیایی و ئەفریقیاییدا، لە لایەن حكومەتەكانەوە 

ئاوڕێك������ی ئەوتۆ لەو دۆخە نەدراوەتەوە و 
قوربانیانی دیاردەك������ەش بە هۆكارەكانی 
)پاراس������تنی ئاب������ڕوو، راگرتنی پێگەی 

كۆمەڵایەتیی خێزانی، ترس لە كوش������تنیان لە 
لایەن پیاوانی خێزانەكەیان و . هتد( ئەو تاوانەی 

بەرامبەری������ان كراوە، بە هیچ جۆرێك ئاش������كرا ناكەن.

دەستدرێژی سێكسی لە بەریتانیاو كەنەدا و 
ژاپۆن

بەپێی ئامارەكانی وڵاتانی كەنەدا و بەریتانیا لە 
هەر )4-5( ئافرەت بە لایەنی كەمەوە یەك كەسیان 
لە ژیانی خۆیدا رووبەڕووی دەستدرێژی سێكسی 
دەبێت������ەوە. هەر لەو ئام������ارەدا هێما بۆ ئەوە كراوە 
كە 59%�ی ژنانی ژاپۆن لەلایەن هاوكارەكانیانەوە 
ڕووبەڕووی دیاردەكە بوونەت������ەوە، بەداواداچوونە 
فەرمییەكان و ئامارەكانی دەزگاكانی حكوومی 
ژاپۆنیش دانیان بەو رێژەی������ەدا ناوە. هەروەها لە 
وڵاتە یەكگرتووەكانی ئەمریكادا ساڵانە نزیكەی 
)5.1( ملی������ۆن ژن ڕووب������ەڕووی توندوتیژی و 

دەستدرێژیی سێكسی دەبنەوە.
رێكخ������راوی جیهان������ی )WHO( ئاماژە بەوە 
دەكات كە رێژەی ئەم تاوانە بەرامبەر بە كەسانی 
ژێر تەمەنی یاس������ایی )18ساڵ( هەروەها كاری 
زۆرەمل������ێ و توندوتیژی جەس������تەیی و رۆحیی 
منداڵان، بەرزبوونەوەیەك������ی بەرچاوی بەخۆیەوە 

بینیوە.
وەزارەتی ناوخ������ۆی بەریتانیا لە نوێترین ئاماری 
خۆیدا ئاشكرای دەكات كە رۆژانە پتر لە 30 ژن 
لەو وڵاتەدا دەستدرێژیی سێكسییان دەكرێتەسەر، 
هەر بەپێی راپۆرتەكەیان لە یەك س������اڵی زایینیدا 
)11 هەزار و ۴۴1 ( ئەم حاڵەتە بۆ سەر ئافرەتان 
روویداوە كە بەبەراورد لەگەڵ ساڵی رابردوو %30 

رێژەكەی بەرز بۆتەوە.
هەر لە وڵاتی بەریتانیا هەواڵی دەس������تدرێژی 
سێكس������ی پێنج قوتابی كوڕ كە تەمەنیان 
لە نێوان 13 – 15 س������اڵاندا بووە، بۆ 
س������ەر كچێكی تەمەن 11 ساڵانی 
هاوقوتابخانەی خۆیان، كە فیلمی 
هەڵگرتبوو،  ل������ێ  ڤیدیۆییش������یان 
ئەو وڵاتەی هەژاند. ئەو كارەس������اتە 
لە ناوچ������ەی )كریدوون( لە ناو باخچەی 
دوای  دا،  رووی  )سلس������دون(  قوتابخان������ەی 
بڵاوبوون������ەوەی فیلمەكە كا م������اوەی دوو خولەك 
و 26 چركەیە، ل������ە ماڵپەڕی )یوتیۆب( پولیس 
توانی ئ������ەو پێنج هەرزەكارە دەس������تگیر بكات و 
ناوی كچەكەشیان بە نهێنی هێشتەوە. هاوكات بە 
فشار دروس������تكردن لەسەر ماڵپەڕەكە فیلمەكەیان 

سڕییەوە. 
دەسدرێژی سێكسی لە ئەفریقای باشوور و 

لیبیا
لە ئەفریقای باش������وور دەستدرێژیی سێكسی بۆ 
س������ەر منداڵان بە رێژەیەك������ی زۆر بەرزدا تۆمار 
كراوە و ئەوەش بە قەیرانێكی س������ەرەكی ئەخلاقی 
دادەنرێ������ت. بەپێ������ی لێكۆڵینەوەیەكی رێكخراوی 
تەندروس������تیی جیهانی، ساڵانە پتر لە 20 هەزار 
سكاڵا لەس������ەر ئەم تاوانە لە بنكەكانی پۆلیسی 
ئەو وڵاتە تۆمار دەكرێن، كە یەك لەس������ەر پێنجی 

ئ������ەو ژمارەی تاوانە ك������ە بەرامبەر بە منداڵانی 
ژێر تەمەنی 18 س������اڵ دەكرێن. ئەو ئامارەش لە 
دەساڵی رابردوودا بەرزبوونەوەیەكی زۆری بەخۆیە 

بینیوە. 
كەناڵی ئاسمانی BBC لە راپۆرتێكیدا جەخت 
ل������ەوە دەكاتەوە كە لە دەس������اڵی رابردوودا رێژەی 
دەس������درێژی سێكس������ی بۆ س������ەر منداڵان %40 
بەرزبۆتەوە. هەروەها هێما بۆ ئەوە دەكات، كچێك 
كە لە وڵاتی ئەفریقای باش������وور لەدایك دەبێت، 
زیاتر لە ئەگەری چوونە بەرخوێندنی، ئەگەری 
ئەوە هەیە كە رووبەڕووی دەس������تدرێژی سێكسی 
ببێتەوە، كە زۆربەی ئەو كچانە لە توێژی هەژار 

و كەمداهاتی كۆمەڵگەن.
لەلایەك������ی دیكەوە زانكۆی وڵات������ی ئەفریقای 
باش������وور ئاشكرای كردووە كە ساڵانە پتر لە یەك 
ملی������ۆن ژن و منداڵ ڕووبەڕووی دەس������تدرێژیی 
سێكسی دەبنەوە. لەو وڵاتەدا تەنانەت كۆرپەلە و 
منداڵی ژێر تەمەنی شەش ساڵانیش ڕووبەڕووی 
بوونەت������ەوە. هەر ل������ەو وڵات������ەدا 70%�ی تەمەن 
گەورەكان و 80%�ی منداڵان هەڵگری ڤایرۆسی 

HIV ئایدزن. 
لیبی������اش یەكێكە لەو وڵاتان������ەی كە لەو ڕووی 
تاوانی دەسدرێژی سێكسی شتێكی لە ئەفریقای 

باشوور كەمتر نییە. 
كتێبخان������ەی ئەنجومەن������ی پزیش������كی ویلایەتە 
یەكگرتووەكان������ی ئەمری������كا ئامارێك������ی ب������ڵاو 
كردۆتەوە و تێیدا هێما بۆ ئەوە دەكات كە ساڵانە 
زیات������ر لە 140 ه������ەزار حاڵەت������ی برینداركردنی 
منداڵان������ی ژێر تەمەنی 18 س������اڵ روودەدات و 
لە هەر ساڵێكیش������دا )7.1( ملیۆن دەستدرێژی 
سێكس������ی لە سەرانس������ەری ئەو وڵاتەدا تۆمار 
دەكرێت.ئەنجومەنی پزیشكانی ئەمریكاش جەخت 
لەوە دەكاتەوە كە س������اڵانە زیاتر لە هەزار منداڵ 
ب������ە هۆی ئەم تاوانەوە گیانیان لەدەس������ت دەدەن. 
دادگاكانی ئەمریكا ئاماژە بەوە دەكەن گەرچی 
تاوانی جۆراوجۆر لەو وڵاتە زیادی كردووە بەڵام 

رێژەی تاوانەكە زۆر كەم بۆتەوە. 
دەستدرێژی سێكسی لە ئوسترالیاو بەلجییكا

فەرمانگەی ئاماری ئوس������ترالیا لە راپرسییەكیدا 
كە 6300 ئافرەتی تەمەن 18 س������اڵ و سەرووی 
ئەو تەمەنە تێیدا بەشدار بوون، دەركەوت نزیكەی 
2%یان رووبەڕووی دەستدرێژی سێكسی ببوونەوە، 
لەو رێژەیەش تەنیا 15%یان س������كاڵای یاساییان 

لەسەر تاوانبارەكە تۆمار كردبوو
دادگاكان������ی وڵاتی بەلجی������كا رۆژانە پتر لە 20 
حاڵەتی سكاڵا لەس������ەر ئەم بابەتە تۆمار دەكەن، 
45%�ی ئ������ەو حاڵەتانە فایلەكەی������ان دادەخرێت و 
خۆیان بە ش������ێوەی نی������وە كارە وازی لێدێنن. لەو 
وڵاتە تەنانەت س������ووكایەتی و جنێ������ودان دەچێتە 

خانەی توندوتیژی و سزای یاسایی هەیە.

دەسدرێژی سێكسی لە هەرێمی كوردستان
بێگومان تاوانی دەس������تدرێژی سێكس������ی بە 
ڕێژەی جیاواز لە سەرلەبەری وڵاتانی دنیادا 
لەم  دەدرێت، هەرێمی كوردس������تانیش  ئەنجام 
ئافەتە بەدەر نییە، بەڵام خۆشبەختانە بە هۆی 
پابەندب������وون بە نەریتی كۆن������ی كوردەواری و 
ئەخلاقیات و تایبەمەندیی كەلتووری كوردی، 
رێژەی ئەو دیاردەیە زۆر كەمە،. گەر سەرنجی 
بەڕێوەبەرایەتیی گشتیی نەهێشتنی  ئاماری 
توندوتیژی لە سێ مانگی )ئایارو حوزریران 
و تەمووز( بدەین، كە بەم جۆرە لێرەدا ئاشكرا 
كراوە، دەبینین بەپێی ژمارەی دانیش������تووانی 
هەرێم������ی كوردس������تان رێژەی ئ������ەو تاوانە بە 
بەراورد بە وڵاتانی دونیا زۆر كەمترە، ئەمەش 
دەقی ئامارەكەی سێ مانگی ئاماژەپێكراوە:

 لەمانگ������ی ئایاردا )6( كچ دەس������تدرێژیی 
سێكسی كراوەتەسەریان كە بەمشێوەیە بووە:

هەولێر  )2(
دهۆك )5(

سلێمانی )9(
گەرمیان )نەبووە(

لەمانگی حوزریراندا )21( كچ دەستدرێژی 
سێكسی كراوەتەسەریان كە بەمشێوەیە بووە :

هەولێر  )4(
دهۆك )6(

 سلێمانی )9(
گەرمیان)2(

  لەمانگی تەمووزدا)10( كچ دەس������تدرێژی 
سێكسی كراوەتە سەریان كە بەمشێوەیە بووە:

هەولێر  )1(
دهۆك )2(

 سلێمانی )7(
گەرمیان)نەبووە(

بەپێی ئەم ئامارە ل������ە پارێزگاكانی هەولێر 7 
و ده������ۆك 13 و س������لێمانی 25 و هەروەها لە 
گەرمیان دوو تاوانی دەس������تدرێژی سێكسی 
لەماوەی سێ مانگدا ئەنجام دراوە، گەرچی 
لە ڕووی ئامارەوە هەرێمی كوردستان بەردەوام 
بەر ڕەخن������ەی هەمەلایەنی ناوخۆ و دەرەوەی 
وڵات كەوتووە، بەڵام چەند س������اڵێكە گرنگی 
بەو بوارە دەدرێت و چاوەڕوانیش دەكرێ كاری 

جددیتری بۆ بكەن. 
تێبین������ی: ب������ۆ ئامارەكان������ی دەس������تدرێژی 
سێكس������ی لەو وڵاتان������ەی ك������ە وەك نموونە 
لێرەدا ناوی������ان هاتووە، زانیاریی������ەكان لە134 
س������ەرچاوە وەرگیراوە، دواسەرچاوەش ئاماری 
بەڕێوەبەرایەتی گشتیی نەهێشتنی توندوتیژی 
لە هەرێمی كوردستانە كە بە هۆی زۆربوونی 
گ���وڵان ماڵپەڕی  لەس������ەر  س������ەرچ�����اوەكان 

www.gulan-media.com دانراوە.

پاول������ۆ كۆیل������ۆ ل������ە 
ب������ە  س������ەبارەت  وتەیەكی������دا 
خۆشەویستی دەڵێت ))تەنیا بەریەككەوتنی 
دوو كەس������ی بە ڕەگەز جیاواز نییە بەڵكو 
لە باوەش گرتنی ئەندامە سێكس������یەكانی 
بەڵام  خۆشەویس������تیەوە((،  بە  یەكتریشە 
كۆمەڵگەیەك������ی  ل������ە 
و  كۆنس������ەرڤاتیڤ 
وەك  پارێ������زی  نەریت 
ی  ڵگ������ە مە كۆ
كوردەواری������دا، كاتێك 
و  ژن  ل������ە  هەندێ������ك 
ومێ������ردان ئەم ب������اوەش بە 
یەكداكردن������ەی ئەندامە سێكس������یەكانی 
یەكتریان لێ دەبێتە ئەركێكی 
پەتی خێزانداریی و وەك 
بێ شەوق  بە  ماشینێك 
خۆشەویستی  چێژی  و 
ئەنجام  سێكس  رۆحییەوە 
هەس������تە  لێ������رەوە  ئیت������ر  دەدەن، 
ڕۆحیەكەیان بۆ یەكتر تووش������ی كڵۆڵی 
دێن، هەر ئەم كڵ������ۆڵ بوونیەیە ڕەنگبێ وای 
ل������ە ئافرەتێكی وەك )س ك( كربێت، لە دەرەوەی 
پێوەندی خێزانی بە دوای خۆشەویستی ڕۆحیدا 
بگەڕێت و بۆ باوەش������ێكی تر جەستەی ئامادە 
بكات، چونكە وا هەس������ت دەكات وەك كچێك لە 
ش������ووكردنیدا نیوە ونبووەكەی خۆی لەو پیاوەدا 
نەبینیوەتەوە كە بووەتە مێردی ش������ەرعی خۆی، 
ئیت������ر ئەمەیە ئەو كێش������ەیەی كە ل������ە زۆربەی 
كۆمەڵگ������ە مرۆییەكاندا بە پێوەندی ناش������ەرعی 
دەژمێردرێت، لە هەندێ كۆمەڵگەش������دا سزای 

یاسایی بۆ دادەنرێت تا ڕێژەی فریودان و 

ت������اوان و توندوتی������ژی 
ئەندامانی  ن������او  ل������ە  كەوتنەوە 
كۆمەڵگەدا لەو ڕوەوە ڕابگرن، گەورەترین 
كۆسپ بۆ كیژو كوڕێكیش كە یەكتریان بكەوێتە 
بەردڵ������ی یەك ئەوەی������ە لە ڕووی جەس������تەیی و 
ڕۆحییەوە گەش������ەیان نەكردبێ������ت، خۆ ئەگەر بە 
تەواوی گەشەیان نەكردبێت، ڕووی هەر یەكەیان 
بۆ چێژوەرگرت������ن لەوی تر وەردەگەڕێ و ڕەنگە 
پێ بە پێی ئاس������تی خۆپەرس������تی و خۆویستی 
لایەكیان جۆرێك لە ناجێگیری دروست بێت و باڵ 
بكێش������ێت بۆ ئەوەی جۆرێك لە هەستی قەرەبوو 
كردنەوە لە لای كەس������ێكی تر بدۆزێتەوە كە ئەم 
بە نیوە سروش������تیەكەی خۆی بیزانێت و پێویستی 
بە باوەش پێدا كردنی بێت، زۆربەی جاریش لەبەر 
ئەوەی لەم كۆمەڵگە چەپێنراوانەدا خۆشەویستی 
نێوان دوو ڕەگەزی جیاواز بە هەموو ئامڕازەكانی 
ك������ە لە دەوروبەری مرۆڤدان بە ئایین و پەروەردەو 
ڕاگەیاندنیش������ەوە هەر ل������ە مناڵییەوە لە مرۆڤ 
حەرام دەكرێت، ئیتر بێ ویس������تانە ئەم هەوڵە بۆ 
باوەش پیاكردنی ئەو ڕەگەزەی بەرانبەر لە جیاتی 
خۆشەویس������تی ڕۆحی دەبێتە خۆشەویس������تیەكی 
جەس������تەیی و بیركردنەوە لە سێكس بێ گوێدانە 
پرەنسیپ و بەهاكانی كە ئەو سێكسە بە پیرۆزی 
لە چوارچێ������وەی خێزان ب������ە ڕەوا دەزانێت، واتە 
ڕوانگەی س������ۆزداری مرۆڤ دەبێتە پلە دوو لە 
بری ئەوەی پلە یەك بێت، لێرەوە دراما تراجیدیەكان 
تۆمار دەكرێن، ڕووداوە ڕاستەقینەكەی درامای 
ئەمجارەش������مان كە لە بەرێوەبەرایەتی نەهێشتنی 
تاوان ل������ە هەولێ������ر وەرمانگرت������ووە، بریتییە لە 
كوژرانی )س.ك( بە دەس������تی شووبراكەی خۆی 
و دوات������ر هەڵاتن������ی تۆمەتبار ب������ەرەو توركیا، 
بێگوم������ان ئەمە یەكەمین درام������او دوایەمینیش 
نابێت لە كۆمەڵگەیەكدا كە پڕیەتی لە شكستی 
خۆشەویستی نێوان ئەو ژن و مێردانەی تەنیا بۆ 
پڕكردنەوەو دامركانەوەی چێژی سێكسی چوونەتە 
ناو قەفەزی زێڕین������ەوە، ئەو ژن و مێردانەی كە 
هەردەم سێكس������یان كردۆت������ە خاولیەكی قورس و 
داویانە بە ش������انی خۆشەویستیدا و باری شانیان  تی
ڵایە
مە
كۆ

ئافرەتێك 
لەلایەن شووبراكەیەوە دەكوژرێت

رۆژی 2012/7/18 لەگەڕەكێكی ش������اری هەولێر ئافرەتێك بە ناوی )س ك( كە دایكی دوو منداڵ 

بووە، لەلایەن شووبرایەكی بەناوی )ق ع( بەدەمانچە كوژرا. گەرچی دادوەری لێكۆڵینەوە لەو تاوانە، 

فەرمانی دەستگیركردنی تاوانبارەكەی دەركردووە، بەڵام تا ئێستا بكوژەكە دەستگیرنەكراوە، 

لەبەر ئەوەی بەپێی زانیارییەكان بۆ دەرەوەی وڵات هەڵهاتووە.

جەس������تەیی وای لێبكات لە ڕووی ڕۆحیەوە لە 
مێردەكەی دوورتری بخاتەوە، هەرچی ش������ەوێك 
ئەم������ی بە زۆر بانگ كردبێتە ن������او جێگەوە بە 
قەد زەڕەیەك چییە هەستی ڕۆحی لای ژنەكەی 
زی������اد نەكردووە، بۆش������اییەكەی ه������ەر فراوانتر 
كردووە، وادیارە جوانی لەش������و لارو ڕووخس������ار 
وەك ش������ایەتحاڵەكان دەیڵێن و باس������ی لێ دەكەن 
كە س ك زۆر جوان ب������ووەو لەبەرچاوانی پیاوان 
نێچیرێك بووە كە لە هەوڵی ڕاویدا بوون، ئەمەش 
جۆرێك لە هەس������تی خۆپەرستی لە ناخی س ك 
ڕواندبێت، چونكە هەرچی هاتووە قس������ەی باق 
و بریق������ی بۆكردووەو لە پێناوی دامركانەوەیەكی 
خۆیدا و دواتر پشتی تێكردبێت، واتا هەر ئەوەندە 
خۆش ویسترا بێت تا پرۆس������ە میكانیكیەكەی 
س������ێكس كردنەكەی لەگەڵ تەواوك������راوەو دواتر 
ب������ە جۆرێك ل������ە بێزلێبوونەوە لێ������ی ڕوانرا بێت، 
یەكەمین كەس������یش دوور نییە مێردەكەی خۆی 
ئەم هەس������تەی بەرانبەر هەب������وو بێت و پێی وا 
بوو بێت خۆشەویستی بە واتای بە موڵكایەتی 
كردن و كۆیلە كردنی جەستەو ڕۆحی مەعشوقە 
نەك ئازادی پێ بەخش������ینی هەستەكانی، هەر 
بۆیە دوای ئەم هەموو ئاش������كرابوون و تەنانەت 
گیرانی س ك لە لایەن پۆلیس������ەوە لە شوێنێكی 
گەش������تیاری و لەگەڵ پیاوێكی غەوارەشدا ئەم 
هەر دەسبەرداری نەبووە، بەڵگەیە لەسەر ئەوەی 
ئەم مێردەی زۆر منەتی بە كەرامەت و كبریائی 
خۆی نەبووە بەڵك������و وەك زیندەوەرێكی كۆیلەو 
موڵكێك������ی خۆشەویس������ت ل������ە ژنەكەی خۆی 
ڕوانیوە، یان وەك پایسكیلێك ئەگەر كەسێكیش 
لێ������ی بدزێت دواتر ئ������ەم دەتوانێت بە دەس������تی 
بێنێتەوە، بۆیە هەردەم ئ������ەو ڕەفتارو كردەوانەی 
ژنەكەی فەرامۆش ك������ردووە و پێی وابووە هەر 
دەتوانێت بە ناوجێی و س������ێكس كردنی بەردەوام 
لەگەڵی بە حیس������ابی خۆی بیخاتەوە سەر ڕێی 
ڕاس������ت و خێزانەكەی ل������ە داڕووخان دەپارێزێت، 
هەموو ئامانجیشی لە سێكس كردنەكانی خۆی 
لەگ������ەڵ ژنەكەی خۆی������دا دامركانەوەی حەزی 
جەس������تەیی خۆی بووە نەك پڕكردنەوەی هەستە 
ڕۆحەكییەكان������ی نێوان هەردووكی������ان، واتە ئەم 
ژن و مێردە وەك زۆرب������ەی ژن و مێردەكانی تر 
كێشەی خۆشەویس������تیان لەگەڵ یەكتردا هەبووە 
و وایانزانیوە بە س������ێكس ئەو خۆشەویس������تیە تێر 
دەكرێت بێ ئاگا لەوەی برس������ی تری كردون و 
ڕۆژ دوای ڕۆژ وەك بێگان������ەی ل������ێ كردون لە 
بەرانب������ەری یەكتر، تەنیا بە س������ێكس كردن ژن 
و مێرد نابنە هاوب������ەش و هاوڕێی یەكتر بەڵكو 
گرنگیدان بە هەموو هەست و ئاوات و خەونەكانی 
یەكترەوە، بە هەموو ئەو شت و بابەتانەی ئەگەر 
جیاوازی������ش بن تێیدا لەگ������ەڵ یەكتر دۆخێكی 
وا ل������ە نێوانی������ان دروس������ت بێت رێ������ز بگرن لەو 
جیاوازییانەی یەكت������ر، نەبوونی هاوڕێیەتیە لە 
نێوان ژن و مێردا كە ئافرەتان تووش������ی ساردی 

گران كردووە، ئەو ژن و مێردانەی كە لە هەست 
كردن بە تەنیایی خۆیاندا ناتوانن هاوس������ەنگیەك 
لە نێوان هەستەكانی خۆیان دابنێن، لە نائاگاییدا 
وا دەزانن ئەو هاوسەنگیە تەنیا بە سێكس لەگەڵ 
ڕەگەزی بەرانبەر پ������ڕ دەبێتەوە، بۆیە جار هەیە 
لە بێزاریدا بیر لە كەس������ێك زیاتر دەكەنەوە بۆ پڕ 
كردنەوەی دەفری خاڵی خۆشەویس������تی خۆیان و 
وا دەزانن س������ێكس ئەو دەفرەی������ان بۆ پڕ دەكات 
ل������ە خۆش������نوودی، ل������ە كاتێكدا ك������ە بە هۆش 
دێنەوە تەماش������ا دەكەن هەر ڕێكنەخس������تنی ئەم 
چێژەی سێكس������ە ماڵوێرانیان دەكات و خوێنیان 
دەخاتە كاس������ەی كەسانێكی نەریت پارێزو خۆ بە 
پارێزەری ڕاستەقینە زانی شەرەف و كەرامەتەوە، 
لە وڵاتێكدا كە هەردەم تەنانەت لە سێكسیش������دا 
ئافرەت ژێردەستەو پیاو باڵادەستە، هەردەم ئافرەت 
پێی وا بێت بە بەخش������ینی ئەندامانی جەس������تە 
خۆشەویستی دەس������ت بكەوێت و پیاویش پێی وا 
بێت بە دەسبەسەراگرتنی ئەندامە سێكسیەكانی 
مێین������ەوە عەش������قی ئافرەتەكە دەبێ������ت، بە پێی 
وتەو لێدوانی ش������ایەتحاڵەكان )س.ك( شووی بە 
پیاوێك ك������ردووە كە هەم خزم������ی یەكتر بوون و 
هەم لە مناڵییەوە هۆگ������رو متوی یەكتر بوونە، 
كەچی ئەم لێكنزیك������ی و متوبوون و هۆگرییە 
نەیتوانیوە لە ناو سنووری هاوسەرایەتیدا گەشە 
بە خۆشەویس������تی نێوانیان بدات، مێژوویەكی پڕ 
لە گومان و ئاش������كرا بوونی چەند پێوەندییەكی 
)س.ك( بە پیاوانی ترەوە تۆمار بووە لە نێوانیان 
جارێك پێوەندی ناشەرعی بە پیاوێكی دراوسێ 
و جارێك بە خزمێكی ترو جارێك بە كەس������ێكی 
غ������ەوارەو تا وای لە مێ������ردی س ك كردووە زوو 
زوو ماڵ بگوازێتەوە لەم گەڕەك بۆ ئەو گەڕەك 
تا چارەس������ەرێك بۆ ئەم كڵۆڵیەی هاوسەرەكەی 
بدۆزێت������ەوە و لە پاڵ خۆیدا ئاس������وودەی بكات، 
چ ب������ە حوكمی هاوخوێنی خزمایەتییان و چ بە 
حوكمی ئەوەش لە مناڵیەوە س ك خۆشەویس������ت 
بووە بە لای)ج(، بۆیە وای زانیوە ئەگەر زۆرترین 
كەڕەت ژنەكەی خۆی بە ڕووتی بخاتە پێخەفەوەو 
سێكسی لەگەڵ بكات ئیتر تێر سێكس دەبێت و 
چیتر واز لەو ڕەفتارەی دێنێت كە چاو بۆ پیاوی 
تر بگێڕێت، بێئاگا لەوەی كێش������ەی ئەم خێزانە 
زیاتر ڕۆحیە بووە نەك جەستەیی، ئەم كێشەیەشە 
وا دەكات هەم������وو لێكنزیكبوونەوەیەكی زیاتری 

و پیاوان تووش������ی پەككەوت������ن و زوو فڕێدان و 
خێرا بەتاڵ بوونەوە دەكەن، نەبوونی خۆشەویستی 
ڕۆحیە كە دەیانكاتە ئ������ەو دوو ئامێرەی لە ناو 
جێگەدا یەكتر بگەوزێنن تەنیا بۆ بەجێگەیاندنی 
ئەركێكی فەرزبوو لەس������ەریان و بەس، گرفتی 
ئەوەیە  پیاوس������الاریدا  لە كۆمەڵگەی  گەورەش 
پیاو هەردەم بیەوێت بەهێز بێت بەسەر ژنەكەیداو 
هەموو ش������تێكی ژنەكەی بخات������ە ژێر ڕكێفی 
خۆی������ەوە، ئەوەن������دە دەزانیت ئ������ەم پێوەندییەی 
نێوانیان بووەتە پێوەندی خاوەنداری كردنی پیاو 
و بەش������مەك بوونی ئافرەت، ئەگەر بە ش������مەك 
بوونی ئافرەت نەبێت بەلای پیاوەوە بۆچی پیاو 
ئامادەیە پارە بداتە ئافرەتی لەشفرۆش لە پێناوی 
دامركانەوەیەكی خۆیدا ل������ە كاتێكدا خاوێنترین 
و جوانتری������ن ئافرەت ژنێت������ی، بۆچی بە دوای 
پێخەفی تردا دەگەڕێت لە كاتێكدا ئاسوودەترین 
پێخ������ەف پێخەفەكەی ژن و مێردایەتییە، بۆچی 
ئەو وزەو توانا هزری و هەستەكی و جەستەیی و 
مادییەی كە لە ئافرەتی تردا ئامادەیە سەرفی 
بكات ل������ە ژنەكەی خۆیدا س������ەرفی ناكات و 
وەك هاوبەشی ڕاستەقینەو خۆشەویستی خۆی 
ژیانێكی جوانتر بۆ خۆیان پێكناهێنێت، زۆربەی 
پیاوان ئەم گەمەی باڵ باڵێن و چاو چاوێنەیان 
پێ ئاس������اییەو شانازیش������ی پێوە دەكەن و ڕەنگە 
خەڵكانێك هەبن وەك پاڵەوانێك ناوزەدی بكەن و 

پێی بڵێن پەكو چ نێرەكەرێكە!!
لە كاتێك������دا ئافرەتێك حاڵەتێك������ی وەك حاڵەتە 
لادەرەكەی پیاوی لێ ئاش������كرا بێت بە قوربانی 
گووللەیەكی بكەن و رۆحی لێ زەوت بكەن، وەك 
چۆن س ك لە ئاكامدا بە دەس������تی شووبراكەی 
ڕۆحی ل������ێ زەفت دەكرێت و لە خڵتانی خوێندا 

دەگەوزێنرێت..
ئەم دراما ڕاس������تەقینەیەی ل������ەم ڕۆژانەدا لە 
ئافرەتێكی تردا ریس������ی بۆ بە خووری كرایەوە 
ئەوەمان پێ دەڵێت كە پێویس������تە ژن و مێردەكان 
بەرل������ەوەی خاوەندارێت������ی لەس������ەر یەكتر بكەن 
هاوڕێ������ی خۆشەویس������تی یەكتر ب������ن، دواجار 
وتەیەكی مایزیل هس هەیە دەڵێت تەنیا هەستی 
ئاس������وودەییە لە نێوان دوو كەس������ی خۆشەویستا 
تینویەتی سێكس دەشكێنێت نەك سێكس كردنە 
پەتییەك������ە، گونجانی تەواویش خۆشەویس������تی 

دروستی دەكات نەك سێكس كردن..

هاوسەری كوژراوەكە:

ژنەكەم هێندەی هەموو
 دنیا خۆشدەویست

بۆیە دواكارم یاسا سزای 
براكەم بدات

برای كوژراوەكە:
شووبراكەی و 

دوو كەسی دیكە 
خوشكەكەمیان كوشت 

ڵان 

گو

مێردەكەم لەماڵەوەش وەك شوێنی
 دەوامەكەی كار دەكات

كارەكانی   تەواوبوون������ی   س������ەرەڕای   »مێردەك������ەم 
ل������ە كۆمپانیا، زۆرج������ار دوای  گەڕانەوەش������ی  بۆ 
ماڵەوە، بەهەمان ش������ێوەی  ش������وێنی  كارەكەی  لە 
ماڵەوەش س������ەرقاڵی كارەكان������ی  كۆمپانیا دەبێت، 
ئ������ەوەش وایك������ردووە كەمتر بتوانین پێكەوە قس������ە 
بكەین«. ئەمە قس������ەی ئاش������نا عەلی بوو، ئەو 
فەرمانبەرە لەوەزارەتی كاروكاروباری كۆمەڵایەتی 
و بەپێویس������تی دەزانێت، هاوسەران زیاتر لە هەموو 
شتێك گرنگی بە ماڵ و منداڵیان بدەن، بۆیە دەڵێت 
»پیاو هەرچەندە سەرقاڵی كاروكاسبیش بن، بەڵام 
ئەگەر هاوس������ەرێك هەس������ت بەوە نەكات كە كاتێ 
هات������ەوە ماڵەوە ب������ە منداڵەكانی������ەوە خەریك بێت  و 
سۆزیان نەداتێ، ئیتر چی  بۆ ژنەكەی دەمێنێتەوە، 

تا لەگەڵیدا  دابنیشێت؟«.
ئاش������نا نكۆڵی لەوە ناكات ك������ە دابینكردنی باری  
ئابووری خێزان دژوار بووە، بۆیە سەرپەرش������تیاری 
خێزان بەتایبەتی توێژی فەرمانبەران ناچارن كاری 
زیاتر بك������ەن، بەڵام ئاماژە بەوەش دەكات كە نابێت 
كاری زۆر، لە س������ۆزی خێزانی كەم بكاتەوە، ئەو 
نموونەی بەوە هێنایەوە كە »زۆرجار ش������ەوانە بێ 
ئەوەی  دوو قس������ە بكەین، دەخەوین و سبەی دیسان 
كار و ماندووبوونەكە دووبارە دەبێتەوە، بەڵام منداڵ 
ئەوە نازانێت و چاوەڕوانی خۆی هەیە«، گوتیشی 
ئ������ەو خۆماندووكردنەی  بۆ  »هەرچەندە مێردەكەم 
خێزانەكەمانە، بەڵام بەڕاس������تی  من حەز بەم جۆرە 

كاران������ە ناكەم، چونكە ئەوە ڕاس������تە پارەو داهاتی 
باشی پەیداكردووە، بەڵام ئەوە مانای ئەوە نییە كە 
گرنگیی بە ئێمەش دەدات چونكە تەنیا دابینكردنی 
پ������ارەو داهاتی باش مەرج نییە، بەڵكو گرنگە پیاو 

لایەنی سۆزداریی خێزانیشی لەبیر نەكات«.
خواستی خێزانەكان بەرز بۆتەوەو پیاو ناچارە 

هەوڵی زیاتر بدات
هێرۆ ئیس������ماعیل، خ������ۆی فەرمانب������ەرەو رایوایە 
ژی������ان وای لێهاتووە كە دەبێت هاوس������ەران پێكەوە 
س������ەرچاوەی داهاتیان هەبێت، بۆ ئ������ەوەی بتوانن 
خواستە سەرەتاییەكانی خۆیان و خێزانەكەیان دابین 
بكەن، ئەو دەڵێت »خواستی خێزانەكان بەرزبۆتەوە، 
بۆی������ە بەتایبەتی پیاو ناچارە هەوڵی زیاتر بدات«، 
جەختی لەوەش كردەوە كە سەرقاڵی  هاوسەرەكەی بە 
كاروكاسبییەوە كاری  نەكردۆتە سەر پێوەندیەكانیان، 
گوتیش������ی »پیاوەكەم كەسێكی زۆر ماندوونەناسە، 
ئێواران كە دەگەڕێتەوە، من و منداڵەكان دەبات بۆ 
پارك و مۆڵەكان، لەوێش پێكەوە كاتێكی زۆر خۆش 
بەس������ەردەبەین و دواتر دێینەوە ماڵەوە، بۆیە دەتوانم 
بڵێم س������ەرقاڵیی مێردەكەم بە كاروكاسبییەوە هیچ 

كێشەو گیروگرفتێكی بۆ دروست نەكردووین«.
هاوسەرەكەم وەك هۆتێل سەیری ماڵەوە دەكات

سیما كەمال، لە پەیمانگەی نابینایان مامۆستایەو 
ئاماژە بەوە دەكات كە دوو كاری یان چەند ئیش������ی 
پی������اوان جگە لە ماندووبوونی خۆیان كێش������ەش بۆ 
خێزانەكەی������ان دروس������ت دەكات، پیاوێك كە بەیانی 
ت������ا درەنگانی ش������ەو لە دەرەوەی م������اڵ كار بكات 
هیچ كاتی ب������ۆ خێزانەكەی نامێنێت. گوتیش������ی 
»هاوس������ەرەكەم بەیانیان نان دەخوات و بەپەلە خۆی 
دەگۆڕێ������ت و ڕاس������تەوخۆ دەڕوات، تاوەكو بانگی  
عیش������ا ناگەڕێتەوە، شەوانیش ئەوەندە ماندووە خەو 
دەیباتەوە، بەم������ەش بێدەنگییەكی  ت������ەواو ماڵەكە 
دادەپۆش������ێت  و هیچ كاتێك ب������ۆ گفتوگۆ كردنی  
نێوانمان نامێنێت، بۆیە دەكرێ بگوترێت وەك هۆتێل 

سەیری ماڵەوە دەكات«.
حەمید مەحموود، فەرمانبەرە و ئێوارنیش دووكاندارە، 
ئەو یەكێكە لەو سەدان هەزار فەرمانبەرەی كە ناچارن 
دوو كار بكەن، هۆكاری ئەو دوو كاركردنەش������ی بۆ 
كەمی������ی مووچە دەگەڕێنێتەوەو دەڵێت »مووچەی 
فەرمانب������ەری پل������ە نزم كەمەو لەگ������ەڵ خەرجیی 
ژیاندا ناگونجێت. هەمیشە هاوسەرەكەشم دەیگوت 
مووچەت كەمەو بەش������مان ناكات، لەبەر ئەوە بیرم 
ل������ەوە كردەوە كە كارێكی دیك������ەش بكەم، ئەوە بوو 

دووكانێكم دانا«.

باری ئابووریی كوردستان لە گەشەكردندایەو 
هەلی كار زۆربووە

ئارام عەزیز، وەك پس������پۆڕێكی ئاب������ووری، هێما 
بۆ ئ������ەوە دەكات ك������ە خراپیی  ب������اری  ئابووریی ، 
خێزاندارەكان������ی  ئەم وڵاتە ناچار دەكات كە پەنا بۆ 
دوو كار بەرن، گوتیش������ی »بێگومان كۆمەڵگەی 
ك������وردەواری لەڕووی ئابووریی������ەوە لە قۆناغێكی 
كۆمەڵگ������ەی  ئ������ەوەی  لەب������ەر  ئینتیقالیدای������ە، 
ئێم������ە هەتا س������اڵانێك لەمەوب������ەر كۆمەڵگەیەكی 
كش������توكاڵی جووتیاری بوو، دواتر هەنگاوی بەرەو 
كۆمەڵگەیەكی سۆشیالیس������تی نا، وەك خۆشمان 
دەزانین لەدوای ساڵی 1991-ەوە كۆمەڵگەكەمان 
بووە كۆمەڵگەیەكی ه������ەژار، بەهۆی ئەو ئابڵوقە 
ئابوورییە توندەی بەس������ەریدا سەپابوو، بەڵام ئێستا 
باری ئابووریی كوردستان لە گەشەكردندایەو هەلی 

كار زۆربووە«.
ئەو ئابووریناس������ە جەختی لەوەكردەوە كە هەرێمی 
كوردس������تان بەرەو كۆمەڵگەیەكی س������ەرمایەداری 
خۆرئاوای������ی هەنگاو دەنێ������ت و چەندین پرۆژەی 
جۆراوجۆر كراونەتەوە كە داهاتی تاكەكەسیان زۆر 
پێداویستییەكانیشیان  بەهەمان ش������ێوە  زیادكردووە، 

زیادی كردووە، ئەمانە هەمووی هۆكارن بۆ ئەوەی 
كە كۆمەڵگ������ە گۆڕانكاری بەس������ەردا بێت، وەك 
باس������یكرد خاڵێكی دیكە ئەوەیە كە لە كۆمەڵگە 
سەرمایەدارییەكاندا كارو چالاكی و هەلی كار زۆر 
زیاترە لە كۆمەڵگە سۆشیالیس������تییەكان، هەروەها 
زیادبوونی پێداویس������تییەكانی ژی������ان و هەنگاونان 
بەرەو خۆش������گوزەرانیی ژی������ان كاریگەریی زۆری 
كردۆتە س������ەر گرانبوونی ژیان و گوزەرانی تاك، 
بۆیە زۆربەی ه������ەرە زۆری پیاوان بۆ پەیداكردنی  
پێدوایس������تیی   ژن و منداڵەكانیان پەنا بۆكاركردنی 
زی������ادە دەبەن، ل������ە زۆربەی  بارەكان������دا پیاو رۆڵی  
دووكاری  دەبینێت هاوكات بەپێچەوانەشەوە بەشێك 
ل������ە ژنانیش پەنا ب������ۆكاری دووەم دەب������ەن و دەبنە 
هاوكاری مێردەكانیان، ئەمە هەنگاوێكی گرنگی 

پرۆس������ەی ئابوورییە، ژن������ی فەرمانبەریش هەیە 
بۆ ئەوەی بتوانێت پێگەیەك������ی ئابووری بۆخۆی 
دروس������تبكات، كاری دووەمیش������ی هەی������ە، ئەوەتا 
چەندان ئافرەت هەن بە ڕۆژ فەرمانبەرن و ئێواران 
لە مۆڵەكان كاردەكەن، ئەمە نیش������انەی ئەوەیە كە 
ئافرەتیشمان هەیە دوو پیش������ەی هەیە، نەك تەنیا 

پیاو ».
هێنانەوەی كاری دەرەوە بۆ ناوماڵ سۆزی خێزانی 

كەم دەكاتەوە
لەلای خۆیانەوە توێژەرانی  دەروونی و كۆمەڵایەتی 
جەخ������ت لەوە دەكەنەوە كە س������ەرقاڵبوونی باوكان و 
دایكان بە كاری دەرەوەی ماڵ، كاریگەریی نەرێنی 
 لەس������ەر پەروەردەكردنی  منداڵ دەبێ������ت، هەروەها 
ئام������اژە بۆ ئەوە دەكەن كە هێنانەوەی كاری دەرەوە 
بۆ ناو ماڵ لە لایەن پیاوانەوە، سۆزی خێزانی كەم 

دەكاتەوە و كێشەشیان بۆ دروستدەكات:
ش������ۆخان كەریم، توێژەری دەروونی لەس������ەنتەری 
چارەس������ەری دەروون������ی، ئ������ەوەی خس������تەڕوو كە 
س������ەرقاڵیی پیاوان بە كاری زۆر و فرە ئیش������ی، 
دەرەنجامی  خراپی  دەبێ������ت و زۆرجار دەبێتە هۆی 
لێكپچڕاندنی پەیوەندییە رۆحییەكان كە بەختەوەری   
خێزان دەخاتە مەترس������ییەوە، گوتیشی »بەداخەوە 
وەك هەس������تی پێدەكەی������ن بەهۆی س������ەرقاڵبوونی 
پیاوان بۆ پەیداكردنی بژێ������وی رۆژانە تاڕادەیەك 
دووركەوتنەوەیەك لەنێوان ژن و مێردەكاندا دروستبووە، 
جۆرە نەخوێندنەوە  و لێك تێنەگەیش������تنێك لەنێوان  
ئافرەت و پیاو هەس������تی پێدەكرێ������ت، بێگومان زۆر 
لەپیاوان بەهۆی س������ەرقاڵبوونیان بە كاری زۆر یان 
فرەكاریی������ەوە، ژنەكانیان فەرامۆش دەكەن، بەمەش 
جۆرە دووركەوتنەوەیەك لەنێوان ژن ومێردا دروس������ت 
دەبێت ئەم گرفتە لە رووی  دەروونیەوە هۆكارێكە بۆ 
ئەوەی  رۆژ لە دوای  رۆژ هەستی  ژن و مێردایەتی  
سارد بكاتەوە، تەنانەت زۆر جار ئەگەر چارەسەری 
نەكەن، گرفتی دیكەش ب������ەدوای خۆیدا دەهێنێت 
و كاریگەری لەس������ەر ئایندەی هەردووكیان دروست 
دەكات، تەنان������ەت لەهەندێ������ك حاڵەتدا دەگاتە لێك 

جیابوونەوە«.
بەبڕوای ش������ۆخان بەهیچ ش������ێوەیەك نابێت پیاوان 
هاوس������ەری خۆی������ان فەرامۆش بك������ەن، بۆیە هەر 
چەندەش سەرقاڵ بن بە كارەوە، پێویستە كە هاتنەوە 
بۆ ماڵەوە گرنگی بە سۆزی خێزانی و پەروەردەی 
منداڵی خۆیان بدەن، بەتایبەتی ش������ەوان پێویستە 
گفتوگ������ۆ بكەن، ب������ۆ ئەوەی  لە ناخ������ی  یەكدی 

بگەن.

پیاوانی فرەئیش، ناتوانن خێزانی خۆیان 
رازی بكەن

لەگەڵ بەرزبوونەوەی ئاستی خواستەكانی خێزان، زۆربەی پیاوانی 
فەرمانبەر ناچارن جگە لەكاری فەرمیی خۆیان، كاری دیكەش 
بك������ەن، تەنانەت هەندێك جاریش بەش������ێك لەكارەكانیان بۆ ماڵەوە 
دەبەنەوە، ئەمەش وایكردووە لە لایەك پەیوەندییە كۆمەڵایەتییەكانیان 
كەم ببێتەوە و لەلایەكی دیكەوەش هاوس������ەرو خێزانەكەیان هەست 

دەكەن پشتگوێ خراون. 

ئافرەتێك: تەنیا دابینكردنی 
پارەو داهاتی باش مەرج 

نییە، گرنگە لایەنی سۆزداریی 
خێزانیش لەبیر نەكرێت 

كۆمەڵناسێك: سەرقاڵبوونی باوكان 
و دایكان بە كاری زۆر لە دەرەوەی 
ماڵەوە، كاریگەریی نەرێنی لەسەر 

پەروەردەكردنی  منداڵ دەبێت

پیاوێك: مووچەی فەرمانبەری 
پلە نزم كەمەو لەگەڵ خەرجیی 
ژیان ناگونجێت بۆیە پەنا بۆ 

كاری دووەمیش دەبەین

 ئابووریناسێك: هەرێمی 
كوردستان بەرەو كۆمەڵگەیەكی 

سەرمایەداریی خۆرئاوایی هەنگاو 
دەنێت

دەروونناسێك: كاری زۆری بێ 
پشوو پێوەندییە رۆحییەكان 

لاواز دەكات و شیرازەی خێزانیش 
دەخاتە مەترسییەوە

مێردەكەم لەماڵەوەش وەك شوێنی
 دەوامەكەی كار دەكات

كارەكانی   تەواوبوون������ی   س������ەرەڕای   »مێردەك������ەم 
ل������ە كۆمپانیا، زۆرج������ار دوای  گەڕانەوەش������ی  بۆ 
ماڵەوە، بەهەمان ش������ێوەی  ش������وێنی  كارەكەی  لە 
ماڵەوەش س������ەرقاڵی كارەكان������ی  كۆمپانیا دەبێت، 
ئ������ەوەش وایك������ردووە كەمتر بتوانین پێكەوە قس������ە 
بكەین«. ئەمە قس������ەی ئاش������نا عەلی بوو، ئەو 
فەرمانبەرە لەوەزارەتی كاروكاروباری كۆمەڵایەتی 
و بەپێویس������تی دەزانێت، هاوسەران زیاتر لە هەموو 
شتێك گرنگی بە ماڵ و منداڵیان بدەن، بۆیە دەڵێت 
»پیاو هەرچەندە سەرقاڵی كاروكاسبیش بن، بەڵام 
ئەگەر هاوس������ەرێك هەس������ت بەوە نەكات كە كاتێ 
هات������ەوە ماڵەوە ب������ە منداڵەكانی������ەوە خەریك بێت  و 
سۆزیان نەداتێ، ئیتر چی  بۆ ژنەكەی دەمێنێتەوە، 

تا لەگەڵیدا  دابنیشێت؟«.
ئاش������نا نكۆڵی لەوە ناكات ك������ە دابینكردنی باری  
ئابووری خێزان دژوار بووە، بۆیە سەرپەرش������تیاری 
خێزان بەتایبەتی توێژی فەرمانبەران ناچارن كاری 
زیاتر بك������ەن، بەڵام ئاماژە بەوەش دەكات كە نابێت 
كاری زۆر، لە س������ۆزی خێزانی كەم بكاتەوە، ئەو 
نموونەی بەوە هێنایەوە كە »زۆرجار ش������ەوانە بێ 
ئەوەی  دوو قس������ە بكەین، دەخەوین و سبەی دیسان 
كار و ماندووبوونەكە دووبارە دەبێتەوە، بەڵام منداڵ 
ئەوە نازانێت و چاوەڕوانی خۆی هەیە«، گوتیشی 
ئ������ەو خۆماندووكردنەی  بۆ  »هەرچەندە مێردەكەم 
خێزانەكەمانە، بەڵام بەڕاس������تی  من حەز بەم جۆرە 

كاران������ە ناكەم، چونكە ئەوە ڕاس������تە پارەو داهاتی 
باشی پەیداكردووە، بەڵام ئەوە مانای ئەوە نییە كە 
گرنگیی بە ئێمەش دەدات چونكە تەنیا دابینكردنی 
پ������ارەو داهاتی باش مەرج نییە، بەڵكو گرنگە پیاو 

لایەنی سۆزداریی خێزانیشی لەبیر نەكات«.
خواستی خێزانەكان بەرز بۆتەوەو پیاو ناچارە 

هەوڵی زیاتر بدات
هێرۆ ئیس������ماعیل، خ������ۆی فەرمانب������ەرەو رایوایە 
ژی������ان وای لێهاتووە كە دەبێت هاوس������ەران پێكەوە 
س������ەرچاوەی داهاتیان هەبێت، بۆ ئ������ەوەی بتوانن 
خواستە سەرەتاییەكانی خۆیان و خێزانەكەیان دابین 
بكەن، ئەو دەڵێت »خواستی خێزانەكان بەرزبۆتەوە، 
بۆی������ە بەتایبەتی پیاو ناچارە هەوڵی زیاتر بدات«، 
جەختی لەوەش كردەوە كە سەرقاڵی  هاوسەرەكەی بە 
كاروكاسبییەوە كاری  نەكردۆتە سەر پێوەندیەكانیان، 
گوتیش������ی »پیاوەكەم كەسێكی زۆر ماندوونەناسە، 
ئێواران كە دەگەڕێتەوە، من و منداڵەكان دەبات بۆ 
پارك و مۆڵەكان، لەوێش پێكەوە كاتێكی زۆر خۆش 
بەس������ەردەبەین و دواتر دێینەوە ماڵەوە، بۆیە دەتوانم 
بڵێم س������ەرقاڵیی مێردەكەم بە كاروكاسبییەوە هیچ 

كێشەو گیروگرفتێكی بۆ دروست نەكردووین«.
هاوسەرەكەم وەك هۆتێل سەیری ماڵەوە دەكات

سیما كەمال، لە پەیمانگەی نابینایان مامۆستایەو 
ئاماژە بەوە دەكات كە دوو كاری یان چەند ئیش������ی 
پی������اوان جگە لە ماندووبوونی خۆیان كێش������ەش بۆ 
خێزانەكەی������ان دروس������ت دەكات، پیاوێك كە بەیانی 
ت������ا درەنگانی ش������ەو لە دەرەوەی م������اڵ كار بكات 
هیچ كاتی ب������ۆ خێزانەكەی نامێنێت. گوتیش������ی 
»هاوس������ەرەكەم بەیانیان نان دەخوات و بەپەلە خۆی 
دەگۆڕێ������ت و ڕاس������تەوخۆ دەڕوات، تاوەكو بانگی  
عیش������ا ناگەڕێتەوە، شەوانیش ئەوەندە ماندووە خەو 
دەیباتەوە، بەم������ەش بێدەنگییەكی  ت������ەواو ماڵەكە 
دادەپۆش������ێت  و هیچ كاتێك ب������ۆ گفتوگۆ كردنی  
نێوانمان نامێنێت، بۆیە دەكرێ بگوترێت وەك هۆتێل 

سەیری ماڵەوە دەكات«.
حەمید مەحموود، فەرمانبەرە و ئێوارنیش دووكاندارە، 
ئەو یەكێكە لەو سەدان هەزار فەرمانبەرەی كە ناچارن 
دوو كار بكەن، هۆكاری ئەو دوو كاركردنەش������ی بۆ 
كەمی������ی مووچە دەگەڕێنێتەوەو دەڵێت »مووچەی 
فەرمانب������ەری پل������ە نزم كەمەو لەگ������ەڵ خەرجیی 
ژیاندا ناگونجێت. هەمیشە هاوسەرەكەشم دەیگوت 
مووچەت كەمەو بەش������مان ناكات، لەبەر ئەوە بیرم 
ل������ەوە كردەوە كە كارێكی دیك������ەش بكەم، ئەوە بوو 

دووكانێكم دانا«.

باری ئابووریی كوردستان لە گەشەكردندایەو 
هەلی كار زۆربووە

ئارام عەزیز، وەك پس������پۆڕێكی ئاب������ووری، هێما 
بۆ ئ������ەوە دەكات ك������ە خراپیی  ب������اری  ئابووریی ، 
خێزاندارەكان������ی  ئەم وڵاتە ناچار دەكات كە پەنا بۆ 
دوو كار بەرن، گوتیش������ی »بێگومان كۆمەڵگەی 
ك������وردەواری لەڕووی ئابووریی������ەوە لە قۆناغێكی 
كۆمەڵگ������ەی  ئ������ەوەی  لەب������ەر  ئینتیقالیدای������ە، 
ئێم������ە هەتا س������اڵانێك لەمەوب������ەر كۆمەڵگەیەكی 
كش������توكاڵی جووتیاری بوو، دواتر هەنگاوی بەرەو 
كۆمەڵگەیەكی سۆشیالیس������تی نا، وەك خۆشمان 
دەزانین لەدوای ساڵی 1991-ەوە كۆمەڵگەكەمان 
بووە كۆمەڵگەیەكی ه������ەژار، بەهۆی ئەو ئابڵوقە 
ئابوورییە توندەی بەس������ەریدا سەپابوو، بەڵام ئێستا 
باری ئابووریی كوردستان لە گەشەكردندایەو هەلی 

كار زۆربووە«.
ئەو ئابووریناس������ە جەختی لەوەكردەوە كە هەرێمی 
كوردس������تان بەرەو كۆمەڵگەیەكی س������ەرمایەداری 
خۆرئاوای������ی هەنگاو دەنێ������ت و چەندین پرۆژەی 
جۆراوجۆر كراونەتەوە كە داهاتی تاكەكەسیان زۆر 
پێداویستییەكانیشیان  بەهەمان ش������ێوە  زیادكردووە، 

زیادی كردووە، ئەمانە هەمووی هۆكارن بۆ ئەوەی 
كە كۆمەڵگ������ە گۆڕانكاری بەس������ەردا بێت، وەك 
باس������یكرد خاڵێكی دیكە ئەوەیە كە لە كۆمەڵگە 
سەرمایەدارییەكاندا كارو چالاكی و هەلی كار زۆر 
زیاترە لە كۆمەڵگە سۆشیالیس������تییەكان، هەروەها 
زیادبوونی پێداویس������تییەكانی ژی������ان و هەنگاونان 
بەرەو خۆش������گوزەرانیی ژی������ان كاریگەریی زۆری 
كردۆتە س������ەر گرانبوونی ژیان و گوزەرانی تاك، 
بۆیە زۆربەی ه������ەرە زۆری پیاوان بۆ پەیداكردنی  
پێدوایس������تیی   ژن و منداڵەكانیان پەنا بۆكاركردنی 
زی������ادە دەبەن، ل������ە زۆربەی  بارەكان������دا پیاو رۆڵی  
دووكاری  دەبینێت هاوكات بەپێچەوانەشەوە بەشێك 
ل������ە ژنانیش پەنا ب������ۆكاری دووەم دەب������ەن و دەبنە 
هاوكاری مێردەكانیان، ئەمە هەنگاوێكی گرنگی 

پرۆس������ەی ئابوورییە، ژن������ی فەرمانبەریش هەیە 
بۆ ئەوەی بتوانێت پێگەیەك������ی ئابووری بۆخۆی 
دروس������تبكات، كاری دووەمیش������ی هەی������ە، ئەوەتا 
چەندان ئافرەت هەن بە ڕۆژ فەرمانبەرن و ئێواران 
لە مۆڵەكان كاردەكەن، ئەمە نیش������انەی ئەوەیە كە 
ئافرەتیشمان هەیە دوو پیش������ەی هەیە، نەك تەنیا 

پیاو ».
هێنانەوەی كاری دەرەوە بۆ ناوماڵ سۆزی خێزانی 

كەم دەكاتەوە
لەلای خۆیانەوە توێژەرانی  دەروونی و كۆمەڵایەتی 
جەخ������ت لەوە دەكەنەوە كە س������ەرقاڵبوونی باوكان و 
دایكان بە كاری دەرەوەی ماڵ، كاریگەریی نەرێنی 
 لەس������ەر پەروەردەكردنی  منداڵ دەبێ������ت، هەروەها 
ئام������اژە بۆ ئەوە دەكەن كە هێنانەوەی كاری دەرەوە 
بۆ ناو ماڵ لە لایەن پیاوانەوە، سۆزی خێزانی كەم 

دەكاتەوە و كێشەشیان بۆ دروستدەكات:
ش������ۆخان كەریم، توێژەری دەروونی لەس������ەنتەری 
چارەس������ەری دەروون������ی، ئ������ەوەی خس������تەڕوو كە 
س������ەرقاڵیی پیاوان بە كاری زۆر و فرە ئیش������ی، 
دەرەنجامی  خراپی  دەبێ������ت و زۆرجار دەبێتە هۆی 
لێكپچڕاندنی پەیوەندییە رۆحییەكان كە بەختەوەری   
خێزان دەخاتە مەترس������ییەوە، گوتیشی »بەداخەوە 
وەك هەس������تی پێدەكەی������ن بەهۆی س������ەرقاڵبوونی 
پیاوان بۆ پەیداكردنی بژێ������وی رۆژانە تاڕادەیەك 
دووركەوتنەوەیەك لەنێوان ژن و مێردەكاندا دروستبووە، 
جۆرە نەخوێندنەوە  و لێك تێنەگەیش������تنێك لەنێوان  
ئافرەت و پیاو هەس������تی پێدەكرێ������ت، بێگومان زۆر 
لەپیاوان بەهۆی س������ەرقاڵبوونیان بە كاری زۆر یان 
فرەكاریی������ەوە، ژنەكانیان فەرامۆش دەكەن، بەمەش 
جۆرە دووركەوتنەوەیەك لەنێوان ژن ومێردا دروس������ت 
دەبێت ئەم گرفتە لە رووی  دەروونیەوە هۆكارێكە بۆ 
ئەوەی  رۆژ لە دوای  رۆژ هەستی  ژن و مێردایەتی  
سارد بكاتەوە، تەنانەت زۆر جار ئەگەر چارەسەری 
نەكەن، گرفتی دیكەش ب������ەدوای خۆیدا دەهێنێت 
و كاریگەری لەس������ەر ئایندەی هەردووكیان دروست 
دەكات، تەنان������ەت لەهەندێ������ك حاڵەتدا دەگاتە لێك 

جیابوونەوە«.
بەبڕوای ش������ۆخان بەهیچ ش������ێوەیەك نابێت پیاوان 
هاوس������ەری خۆی������ان فەرامۆش بك������ەن، بۆیە هەر 
چەندەش سەرقاڵ بن بە كارەوە، پێویستە كە هاتنەوە 
بۆ ماڵەوە گرنگی بە سۆزی خێزانی و پەروەردەی 
منداڵی خۆیان بدەن، بەتایبەتی ش������ەوان پێویستە 
گفتوگ������ۆ بكەن، ب������ۆ ئەوەی  لە ناخ������ی  یەكدی 

بگەن.

پیاوانی فرەئیش، ناتوانن خێزانی خۆیان 
رازی بكەن

لەگەڵ بەرزبوونەوەی ئاستی خواستەكانی خێزان، زۆربەی پیاوانی 
فەرمانبەر ناچارن جگە لەكاری فەرمیی خۆیان، كاری دیكەش 
بك������ەن، تەنانەت هەندێك جاریش بەش������ێك لەكارەكانیان بۆ ماڵەوە 
دەبەنەوە، ئەمەش وایكردووە لە لایەك پەیوەندییە كۆمەڵایەتییەكانیان 
كەم ببێتەوە و لەلایەكی دیكەوەش هاوس������ەرو خێزانەكەیان هەست 

دەكەن پشتگوێ خراون. 

ئافرەتێك: تەنیا دابینكردنی 
پارەو داهاتی باش مەرج 

نییە، گرنگە لایەنی سۆزداریی 
خێزانیش لەبیر نەكرێت 

كۆمەڵناسێك: سەرقاڵبوونی باوكان 
و دایكان بە كاری زۆر لە دەرەوەی 
ماڵەوە، كاریگەریی نەرێنی لەسەر 

پەروەردەكردنی  منداڵ دەبێت

پیاوێك: مووچەی فەرمانبەری 
پلە نزم كەمەو لەگەڵ خەرجیی 
ژیان ناگونجێت بۆیە پەنا بۆ 

كاری دووەمیش دەبەین

 ئابووریناسێك: هەرێمی 
كوردستان بەرەو كۆمەڵگەیەكی 

سەرمایەداریی خۆرئاوایی هەنگاو 
دەنێت

دەروونناسێك: كاری زۆری بێ 
پشوو پێوەندییە رۆحییەكان 

لاواز دەكات و شیرازەی خێزانیش 
دەخاتە مەترسییەوە


